
அறிவினை எளிதில் அளந்து காணத்தக்க அளவுகோல் ஒன்று தேவை; அவ்வாற்றல் வாய்ந்த பலகை யொன் றைத் தக்கருள்வீர்.” என வேண்டினர்; வேண்டுவார்க்கு வேண்டுவன அளிக்கவல்ல இறைவன், அவர்கள் முன் புலவர் உருக்கொண்டு தோன்றி, ஒரு பலகையைக் காட்டி, 'இது இருசாண் துாரமுள்ளது; ஆனால், அறிவிற் சிறங் தது ; ஆற்றலிற் பெரியது ; தும்போல் புலவர் ஒவ்வொரு வருக்கும், ஒவ்வொரு முழம் வளர்ந்து கொடுத்து இடங் தரும்; எடுத்துச்சென்று அளவுகோலாகக் கொள்ளுங் கள்,” என்று கூறி அதை அவர் கைக்கொடுத்து மறைந்து சென்றார், புலவர்கள் பலகையைக் கொண்டு சென்று, மண்டபத்துள் வைத்து, மலரும் மணந்தரு புகையும் காட்டி வழிபட்டு, அவர்களுள் நக்கீசர் முதன்முதலில் ஏறி அமர்ந்தார்; அவரைத் தொடர்ந்து கபிலரும், கபிலரைத் தொடர்ந்து பரணரும், பாணனைத் தொடர்ந்து பிற புல வர்களும் பலகையில் ஏறி இருந்து மகிழ்ந்தனர்.

இவ்வாலாறே சிறிதும் மாறுபாடின்றி, ஆலாஸ்ய மகாத்மியத்தில் கூறப்பட்டுளது ; பரஞ்சோதியார் தம் ஆாலுக்கு ஆலாஸ்ய மகாத்மியத்தையே முதல் நூலாகவும் கொண்டுள்ளார்; ஆகவே அவ்வாலாஸ்ய மகாத்மியம் கூறும் வரலாற்றை ஈண்டு மீண்டும் விரித்துரைத்திலன்.

இனி, நக்கீரர்க்கும், இறையனர்க்கும் நடைபெற்ற வாதம் குறித்து வழங்கும் கதைகளைக் காண்போம். இக் கதைகள்ேக் கூறும் நூல்கள் பரஞ்சோதிமுனிவர் இயற் றிய திருவிளையாடற் புராணமும், சீகாளத்திப் புராணமும் ஆம். அவற்றுள் திருவிளையாடற் புராணம் கூறுமாறு:

நக்கீர் முதலாம் புலவர்கள் எற்பத்தெண்மரும், ஆல வாயுடையான் அளித்த அறிவு அறியும் பலகை மீதமர்த்து தமிழ் அறிந்து வருவாராயினர்; இறைவனும் ஒரு புல வாய் அவருடன் கலந்து வாழ்ந்திருந்தான்்; அவர்கள் அவ்வாறு வாழ்ந்து வர, மதுரையில் பாண்டிய காட்டாட் சிப் பொறுப்பை வங்கியசூடாமணி என்னும் சண்பக மாறன் மேற்கொண்டு, அரசோச்சி வாலாயினன்; இள

		 இப்பக்கம் கடைசியாக 7 ஏப்பிரல் 2018, 10:05 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

